
Pembangkang puji Anwar
Kuala Lumpur: Pembangkang 
memuji Perdana Menteri, Datuk 
Seri Anwar Ibrahim atas pera- 
nan dimainkan beliau dan Ma­
laysia sebagai perantara dalam 
usaha mendamaikan Thailand 
dan Kemboja, sehingga gencatan 
senjata berjaya dicapai antara ke- 
dua-dua negara itu.

Ketua Pembangkang, Datuk Se­
ri Hamzah Zainuddin, berkata 
pembabitan Malaysia itu adalah

usaha bagi memperkukuh kesta- 
bilan di rantau ASEAN, sekali 
gus membawa nama Malaysia te­
rus kekal dihormati sebagai ne- 
gara yang berdaulat.

“Apa pun peranan yang dimain- 
kan oleh Yang Berhormat Tam- 
bun, walaupun ada yang menyi- 
fatkan hanya sebagai tuan ru- 
mah, ia tetap menjadi satu pe­
ranan yang akan tersemat dalam 
lipatan sejarah. Saya ucapkan

tahniah dan syabas.
“Apa yang penting, Malaysia 

terus kekal dihormati sebagai se- 
buah negara yang berdaulat dan 
terus dipandang tinggi sebagai 
kuasa pengimbang yang kompe- 
titif dalam rantau Asia Tengga- 
ra,” katanya.

Beliau berkata demikian keti- 
ka membahaskan Rancangan 
Malaysia Ke-13 (RMKe-13) di De- 
wan Rakyat, semalam.


